
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

খনির রাজা।
৮৭


 মুরলা বল্ল, “মা কাল রাত্রে আমি একটা মজার স্বপ্ন দেখেছি। একটা লাল রংএর তামার গাড়ীতে চ’ড়ে একজন লােক যেন আমাদের বাড়ীতে এসেছে; আর সে যেন আমাকে একটা আংটি দিয়েছে। অংটীটা যে কি সুন্দর কি বলব! তার পাথরগুলাে সব তারার মত জ্বলছে। সে আংটি পরে আমাকে এমন সুন্দর দেখাচ্ছে যে সবাই বল্ছে, ‘এমন সুন্দর মেয়ে আমাদের গ্রামে নেই।’

 বুড়ী বল্ল, “চুপ, চুপ, অমন ক’রে বলতে নেই। তোমার মত সুন্দর মেয়ে কত আছে।” মুরলা সে কথায় কানও দিল না, সে সেই আংটির কথা ভাব্তে ভাব্তে সেখান থেকে চ’লে গেল।

 এর কিছুদিন পর এক চাষার ছেলে মুরলাকে বিয়ে করতে এল। চাষা হলেও তাদের বেশ টাকাকড়ি আছে। কিন্তু মুরলা নাক্ সিঁটকিয়ে বলল, “এ্যাঃ! চাষাকে কে বিয়ে করে! সে যদি লাল রংএর গাড়ীতে চড়ে আস্ত, আর আমাকে তারার মত চক্চকে আংটি দিত, তবু আমি তাকে বিয়ে কর্তাম না। বেচারী বুড়ী আর কি বল্বে! সে চুপ ক’রে গেল। সেদিন রাত্রে আবার মুরলা ঘুমের মধ্যে খুব হেসে উঠ্ল! সকালে উঠে বুড়ী তাকে জিজ্ঞাসা কর্ল, “কালকেও যে ঘুমিয়ে ঘুমিয়ে হাস্ছিলে? আবার কি স্বপ্ন দেখ্লে?” মুরলা বল্ল, “সে ভারি মজার স্বপ্ন। শুন্লে তুমি আমাকে বক্বে। দেখছিলাম যে রূপর গাড়ী চ’ড়ে একজন লােক এসেছে, আর সে আমাকে একটা সােণার

		 এই পাতা শেষ সম্পাদিত হয়েছে ১৬:৪১টার সময়, ৬ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

